
КАЛІ ЗМЕШВАЮЦЦА 
РАСІЙСКАЯ І 
ВЕНЕСУЭЛЬСКАЯ НАФТА

Крыніцы  ва  ўрадах  Бела
русі  і  Украіны  сцвярджаюць, 
што першы намеснік прэм’ер
міністра  нашай  краіны  Улад
зімір  Сямашка  і  першы  віцэ
прэм’ер  Андрэй  Клюеў  на 
днях  падпісалі  ў  Кіеве  пагад
ненне аб транспартаванні на
фты  праз  Украіну  ў  Беларусь. 
Праўда,  дагэтуль  у  прэсе  не 
з’явілася  падрабязнасцей  гэ
тых пагадненняў.

Больш  за  тое,  па  нашай 
інфармацыі,  пагадненні  пла
навалася  падпісаць  раней, 
пасля  зняцця  ўсіх  існуючых 
пытанняў  па  ратыфікацыі  бе
ларускаўкраінскай  мяжы. 
Але  гэтыя  пытанні  засталіся, 
хоць быццам бы ўсё ўжо было 
канчаткова ўзгоднена. Гэта не 
магло,  дарэчы,  не  адбіцца  на 
стане  беларускаўкраінскіх 
стасункаў.

Да  таго  ж  у  інтэрв’ю  расій
скаму агенцтву REGNUM стар
шы  эксперт  Інстытута  энерге
тыкі  і фінансаў Марыя Бялова 
заявіла, што “Беларусь і Украі
на, па ідэі, не могуць дасягну
ць дамоўленасці па транспар

ціроўцы венесуэльскай нафты 
без  прысутнасці  Расіі”.  Маў
ляў,  патэнцыяльна  расійская 
і венесуэльская нафта могуць 
змешвацца  ў  трубаправодзе 
“Адэса  —  Броды”,  і  расійскія 
танкеры  могуць  ледзь  не  су
тыкацца ў чарнаморскіх пралі
вах, і г.д. 

Адразу  нагадаем,  што 
кіраўніком  гэтага  вядо
мага  расійскага  агенцтва 
з’яўляецца нехта Мадэст Коле
раў, які ў свой час быў вельмі 
значнай  фігурай  у  крамлёўс
кай  адміністрацыі.  А  такія  су

вязі, як вядома, не знікаюць з 
цягам  часу  і  значна  ўплываю
ць на працу кіраўнікоў агенц
тваў.

РЫЗЫКА ЁСЦЬ, АЛЕ…
Праўда, трэба сказаць, што 

і частка нашых незалежных эк
спертаў з непрыхаваным скеп
сісам ставіцца да ідэі задзейні
чання  трубаправода  “Адэса 
—  Броды”  з  дапамогай  вене
суэльскай  нафты.  Напрыклад, 
вядомы  эканаміст,  доктар 
эканамічных навук, адзін з па
пулярызатараў  ідэі  задзейні
чання трубаправода “Адэса — 
Броды” Барыс Жаліба даволі 
скептычна адносіцца да гэтай 
ідэі: “У свой час БНФ у асобах 
яго  лідара  Зянона  Пазьняка  і 
энергетыка  Станіслава  Гусака 
прапаноўваў  дыверсіфікацыю 
энергапаставак  у  Беларусь 
менавіта  з  дапамогай  труба
правода  “Адэса  —  Броды”. 

ЗАНЕПАКОЕНЫЯ 
ЗША

Пра гэтую занепакое-
насць заявіў пастаянны 
прадстаўнік ЗША пры 
АБСЭ Іен Келі, выступаю-
чы 13 ліпеня перад Пас-
таянным саветам аргані-
зацыі. Тэкст выступлення 
размешчаны на сайце місіі 
ЗША пры АБСЕ.

Келі  адзначыў,  што  ЗША 
занепакоены  ціскам  на 
апазіцыю  і  незалежныя  СМІ 
ў  Беларусі.  “Пасля  некато
рых  паляпшэнняў  у  канцы 
2008  года  мы  са  шкадаван
нем  адзначаем,  што  ў  да
лейшым  адбывалася  толькі 
бесперапыннае  парушэнне 
норм АБСЕ”, — сказаў ён.

Па словах Келі, асаблівую 
заклапочанасць  выклікае 
напад  8  ліпеня  на  актывіста 
“Маладой  Беларусі”  Артура 
Фінькевіча  пасля  наведван
ня  ім  амбасады  ЗША;  па
пярэджанне  двум  журналіс
там  радыё  “Свабода”  за 
працу  без  акрэдытацыі;  за
трыманне 9 ліпеня ў Віцебску 
апазіцыйнага актывіста Сяр
гея  Каваленкі;  допыты  жур
наліста  сайта  charter97.org  
Наталлі  Радзінай;  да  гэтага 
часу  не  адменены  артыкул 
193  Крымінальнага  кодэкса, 
які  прадугледжвае  крымі
нальнае  пакаранне  за  дзей
насць ад імя незарэгістрава
най арганізацыі.

“Гэтыя  выпадкі  —  толькі 
невялікая  частка  тых  шмат
лікіх  фактаў,  якія  сведчаць 
аб  узмацненні  ціску  і  запа
лохванні  незалежных  СМІ  і 
палітычнай  апазіцыі  ў  Бела
русі”, — сказаў Келі.

Заканчэнне на стар. 3

Няўжо ў сферы энергапаставак адрываемся ад Расіі?

БЕЛАРУСКАЯ ГАЗЕТА

НЕ ВЕДАЮЧЫ БРОДАЎ, 
НЕ СУЙСЯ Ў… НАФТУ?
Дагэтуль невядома, ці здолела Беларусь дасягнуць 
энергетычнай дыверсіфікацыі

Нафтаправод  “Адэса  —  Броды”  пабудаваны  ў  2002  годзе. 
Па ім планавалася перапампоўваць каспійскую нафту з порта 
Паўднёвы ў Еўропу, і ў першую чаргу ў Польшчу. Яго праект
ная магутнасць складае 14,5 мільёна тон нафты ў год, пры жа
данні яе можна павялічыць у 2 разы.

Зараз па гэтым нафтаправодзе перапампоўваецца расійс
кая нафта ў рэверсным рэжыме — з поўначы на поўдзень. Каб 
зрабіць рэнтабельным аверсны рэжым (з поўдня на поўнач), 
трэба пампаваць не менш як 4 мільёны тон нафты. Аб гэтым у 
свой час заявіў прэзідэнт Кіеўскага міжнароднага энергетыч
нага клуба Аляксандр Тадзійчук.

ВОЛЬГА ГАПАНОВІЧ,  
ПРАДПРЫМАЛЬНІЦА (МАЛАДЗЕЧНА): 

“САМАЯ МАФІЯЗАВАНАЯ ГАЛІНА — БУДАЎНІЦТВА”.
— Я паскардзілася б  ім у першую чаргу на тое, што развіц

цю  рэальнага  сектара  эканомікі,  завязанага  на  вытворчасці  і 
прадастаўленні паслуг, перашкаджае “безгранічча” будаўнікоў. 
Прадпрымальнікам  для  пашырэння  бізнесу  трэба  ўзмацняць 
сваю матэрыяльную базу, гэта значыць будаваць новыя гандлё
выя плошчы і плошчы пад вытворчасць. А ў нашай краіне рабіць 
гэта вельмі цяжка, бо сістэма будаўніцтва неспрыяльная для біз
несменаў: шмат розных махінацый, будаўнікі разглядаюць сваіх 
заказчыкаў  не  як  партнёраў,  а  як  аб’ект  для  нажывы  і  толькі. 
А  вось  з  праверкамі  апошнім  часам  стала  лягчэй,  ды  і  падаткі 
спрасціліся. 

УЛАДЗІМІР ПАПРУГА, АРХІТЭКТАР (МІНСК): 

“ГАЛОЎНАЯ ПРАБЛЕМА СТАЛІЦЫ —  
АНТЫРЭСТАЎРАЦЫЯ”.

—  Я  не  задаволены  выкананнем  дзеючага  заканадаўства, 
якое  тычыцца  гісторыкаархітэктурных  каштоўнасцей  бела
рускай  сталіцы.  Працэс  выведзены  за  рамкі  прававога  поля. 
Мая запаветная мара — вярнуць яго на месца. Паглядзіце, што 
робіцца  на  Гандлёвай  вуліцы.  Спадчына  —  гэта  гістарычна
планіровачная структура. Што робіцца цяпер? Каб аднавіць Ган
длёвую, неабходна тыя домікі, якія зніклі, акуратненька вярнуць 
на іх законныя месцы. А тыя, што ставяцца зараз, нічога агуль
нага не маюць з тым, што было калісьці. У такім стане, як Ганд
лёвая, знаходзіўся  і Каралеўскі палац у Варшаве. Калі б палякі 
яго паставілі не на тым месцы і ў іншым выглядзе, то што б гэта 
было?  А  Гандлёвая  вуліца  робіцца  за  грошы  падаткаплацель
шчыкаў. Нам падсоўваюць “куклу” пад шыльдай рэстаўрацыі,  і 
гэта галоўная праблема сталіцы. Татальна Верхні горад робіцца 
ў такім рэжыме. Гэта не мае нічога агульнага ні з працэдурай, ні 
з законам, ні з методыкай.

ВОЛЬГА ЦЯРЭШЧАНКА, БАРДЭСА, НАСТАЎНІЦА (ГОМЕЛЬ): 

“СКАРДЗІЦЦА ЧЫНОЎНІЦАМ — СЯБЕ НЕ ПАВАЖАЦЬ”.
— Першае, што мне прыйшло ў галаву, дык гэта нізкі ўзро

вень  аплаты  працы  настаўнікаў.  Але  на  сённяшні  дзень  гэта 
настолькі  відавочна,  што  бессэнсоўна  скардзіцца,  тым  больш 
адміністрацыі. Скардзіцца гэтым людзям —  сябе не паважаць. 
У жыцці трэба нешта рабіць так, каб не скардзіцца — ні на каго, 
ні на што, ніяк. Чалавек павінен быць самадастатковым. А ўсе гэ
тыя скаргі з той жа оперы, што і казкі пра добрага цара і кепскіх 

памешчыкаў.  Я  ўжо  маўчу  пра  заробкі  ў  сферы  культуры.  Там 
наогул жах! Там людзі выжываюць, а не жывуць. І бягуць музыкі 
са спевакамі хто ў Турцыю, хто ў Бахрэйн. Любой адміністрацыі 
скардзіцца  не  мае  сэнсу.  У  чыноўнікаў  ужо  іншая  група  крыві. 
Усе скаргі прыводзяць да таго, што чалавек страчвае аптымізм.

АЛЕСЬ ПУШКІН, МАСТАК (БОБР): 

“УЛАДА ПРЫЗНАЕ ТОЛЬКІ СІЛУ”.
— Я не скарджуся, а гавару мовай ультыматумаў. Я хадзіў на 

сустрэчу з начальнікам аддзела культуры Мінскага аблвыканка
ма Эдуардам Багдановічам. Чыноўнік прыехаў у рэгіён, каб на
мацаць нейкія болевыя кропкі. Я сказаў: “Набліжаецца 500год
дзе Бабра, і я даю вам пяць гадоў на тое, каб прывесці мястэчка 
ў  боскі  выгляд  —  праверыць  водазабеспячэнне,  правесці  газ, 
рэканструяваць  цэнтральны  пляц.  Я  гатовы  зрабіць  праект”. 
І  я  сапраўды  раблю  праект  рэканструкцыі  цэнтра  Бабра  —  з 
карчмой,  ратушай,  брукаванкай,  скульптурай  “Мажны  бабёр”, 
са стэндамі па гісторыі Бабра. Кажу: “Я чакаю пяць гадоў. І калі 
будуць нейкія зрухі, то ўсё будзе ў нас добра. Калі вы нічога не 
зробіце, то я вывешу на сельсавеце нацыянальны сцяг і аб’яўлю 
Баброўскую  рэспубліку.  З  захопам  сельсавета”.  Што  мне  гэта 
дало? Прыйшла афіцыйная папера з аддзела культуры з прось
бай прадставіць мой бізнесплан. Улада прызнае толькі сілу.

УЛАДЗІМІР ПЯТРОЎ, РАБОТНІК АЎТАМАБІЛЬНАГА РЫНКУ 
(ВІЦЕБСК): 

“СКАРДІЦЦА МОЖНА НА СВІЙ РОЗУМ” 
— Паскардзіцца можна толькі Госпаду Богу на тое, што ро

зуму не даў. Не бывае ў наш час халявы, тым больш у гульнях з 
дзяржавай. Затое аўтапарк мой вырас, як у пана – думаў выйг
раць на перапродажы іншамарак перад падвышэннем мытных 
пошлін, але яны засталіся на ранейшым узроўні. І я апынуўся ў 
грашовай прастрацыі калі не прасрацыі. Добра, што хоць свае 
грошы прафукаў. А тым, хто ў крэдыты залез, трэба вяроўку на 
бярозку прымерваць. Скардзіцца ўжо няма каму.

Адміністрацыя прэзідэнта Беларусі 12 ліпеня пачынае 
другі этап маштабнага маніторынгу работы органаў ула-
ды па вырашэні найбольш вострых сацыяльна значных 
пытанняў насельніцтва і паляпшэнні якасці работы са 
зваротамі грамадзян. Асноўны акцэнт будзе зроблены на 
непасрэдных зносінах з насельніцтвам, паведамілі карэс-
пандэнту БелТА ў Адміністрацыі прэзідэнта. 

На працягу тыдня кіраўнік Адміністрацыі прэзідэнта 
Беларусі і яго намеснікі выедуць у рэгіёны і без папярэд-
няга запісу правядуць прыём грамадзян. У гэтыя ж дні 
памочнікі прэзідэнта — галоўныя інспектары па абласцях 
і горадзе Мінску ў сваіх рэгіёнах таксама наўпрост без бю-
ракратычных перашкод і цяганіны сустрэнуцца з грамад-
зянамі двух-трох раёнаў кожны і па магчымасці акажуць 
дапамогу ў вырашэнні надзённых праблем. 

 АФІЦЫЙНА

НА ШТО ВЫ ХОЧАЦЕ 
ПАСКАРДЗІЦЦА?

Скардзіцца трэба ведаць як і каму

Тады  гэта  было  значна  прас
цей  зрабіць,  цяпер  —  больш 
складана.  Усё  ж  такі  перавод 
у  аверсны  рэжым  патрабуе 
мінімальнага  ўзроўню  рэнта
бельнасці, а дасягнуць гэтага з 
дапамогай  азербайджанскай 
і  казахстанскай  нафты  даволі 
складана.  Спадзявацца  ў  гэ
тым  плане  на  венесуэльскую 
нафту досыць рызыкоўна”.

Ды  і  афіцыйная  статысты
ка  не  на  карысць  рэалізацыі 
гэтай  ідэі.  Напрыклад,  як  за
значае  інфармацыйнае  аген
цтва  АФН,  паводле  даных  На
цыянальнага  статыстычнага 
камітэта, Беларусь у маі гэтага 
года  імпартавала 79,8 тысячы 
тон нафты з краін далёкага за
межжа па кошце 656 долараў 
за тону. Для параўнання: кошт 
імпартаванай нафты з Расіі, па 
даных  Белстату,  складае  398 
долараў за тону.

Праўда,  тут  закладзены 
кошт  6  мільёнаў  тон  бяспош
ліннай  расійскай  нафты  для 
Беларусі, а гэта ўжо, як кажуць 
у Адэсе, дзве вялікія розніцы.

ШТО ТАКОЕ “ДОБРАЯ 
ЦАНА”? 

Той  жа  Уладзімір  Сямашка 
ў свой час заяўляў, што “краі
на  купляе  нафту  ў  Венесуэлы 
“по  добрай  цане”,  і  на  нафце, 
якую  мы  прывезлі  з  Венесуэ
лы, мы зарабілі, а гэта плюс, а 
не мінус”.

Эксперт  Раман  Якаўлеўскі 
ў  размове  з  карэспандэнтам 

“ТіЦ”  выказаў  сумнеў  у  такім 
плюсе:  “Што  такое  “добрая 
цана”?  Можа,  віцэпрэм’ер 
лічыць  добрай  цаной  высокі 
кошт  венесуэльскай  нафты? 
Публічна  ж  не  гаворыцца, 
колькі мы зарабляем на нафце 
з  Венесуэлы.  Хоць  жаданне 
ўрада  дыверсіфікаваць  энер
гапастаўкі  выглядае,  канечне, 
пахвальным”.

Як  бы  там  ні  было,  аднак 
ужо  ў  сёлетніх  планах  нашага 
ўрада  —  паставіць  “ад  сябра 
Уга” 4 мільёны тон нафты. Ме
навіта столькі трэба, каб авер
сны  рэжым  функцыянавання 
трубаправода стаў прыбытко
вым. Нагадаем, што ў будучым 
годзе  гэтыя  пастаўкі  павінны 
павялічыцца  ў  2,5  разу.  Да 
таго  ж  Азербайджан  і  Казахс
тан таксама маглі б далучыцца 
да згаданага праекта.

Як  заявіў  нашаму выдан-
ню  эканаміст  Пётр Казімяр-
чук,  “калі  выходзіць  з  чыстай 
матэматыкі,  то  праект,  як  ні 
круці,  перестае  быць  нейкай 
фантасмагорыяй”:  “Дый  Вік
тар  Януковіч  не  будзе  ісці  на 
падпісанне  пагадненняў,  якія 
прэтэндуюць  на  чарговую 
шпільку для Крамля. Ва ўсякім 
выпадку,  менавіта  так  многія 
палітолагі  і  эканамісты  трак
туюць  спробы  беларускага 
кіраўніцтва  дыверсіфікаваць 
энергапастаўкі ў краіну”.

Раман  Якаўлеўскі  частко
ва  згодны  са  сваім  калегам: 
“Прэзідэнт  Віктар  Януковіч 
з’яўляецца  прагматыкам  і 
праводзіць узважаную паліты
ку.  І  калі  ён  адчуе  выгаду  ад 
задзейнічання  ў  аверсным 

рэжыме, то ўсё магчыма…”.
Атрымліваецца,  што  спра

ва тут больш у палітычным ас
пекце дадзенага, сапраўды лё
савызначальнага  праекта  для 
Беларусі. У якой ступені Расія 
можа яму перашкаджаць?

ТОЙ ЦЯГНІК У БЕЗДАНЬ НЕ 
СЫШОЎ

Пётр  Казімярчук  перака
наны,  што  ў  любым  выпадку 
да  заканчэння  прэзідэнцкай 
кампаніі  ў  Беларусі  ні  мы,  ні 
ўкраінцы,  ні  азербайджанцы, 
ні тым больш казахі не будуць 
прыкладваць  максімальныя 
намаганні  дзеля  рэалізацыі 
праекта  “Адэса  —  Броды”:  “У 
свой час украінскі бок неадна
разова  пераконваў  бок  бела
рускі,  што  пасля  будаўніцтва 
Расіяй  трубаправода  БТС2  у 
2011  годзе  ён  можа  пазбавіц
ца грошай ад нафтавага тран
зіту  і  што  трэба  засяродзіць 

сваю  ўвагу  на  іншых  напрам
ках.  Цяпер  нельга  сказаць, 
што  той  цягнік  сышоў  у  без
дань. Але, як паказалі нядаўнія 
падзеі,  Расія  не  збіраецца 
адседжвацца ўбаку падчас ця
перашняй  прэзідэнцкай  кам
паніі.  І  ісці менавіта ЦЯПЕР на 
напаўненне  100працэнтнай 
канкрэтыкай  праекта  “Адэса 
— Броды” рызыкоўна. Праўда, 
пасля правядзення прэзідэнц
кай  кампаніі  ў  нашай  краіне 
яго  актуальнасць  павінна  вы
расці як ніколі”.

Па  меркаванні 
П.Казімерчука,  кошт  венесу
эльскай  нафты,  што  транс
партуецца  па  трубаправодзе 
адэскага  порта,  можа  стаць 
меншым  на  15—20%  працэн
таў,  чым  кошт  нафты,  якая 
паступае  на  Мазырскі  нафта
перапрацоўчы завод цяпер.

Далейшыя каментары мож
на лічыць залішнімі.

ВІКТАР АЛЯШКЕВІЧ

Тэма нумара

Заканчэнне.   
Пачатак на стар. 1

НЕ ВЕДАЮЧЫ БРОДАЎ, НЕ СУЙСЯ Ў… НАФТУ?

Як  растлумачылі  ва  ўпраў
ленні,  арышт  стаў  магчымым 
у  выніку  правядзення  апера
тыўных  мерапрыемстваў  на 
Гомельскім  станкабудаўнічым 
заводзе.  Аператыўнікі  звяр
нулі  ўвагу  на  тое,  што  адзін  з 
кіраўнікоў  буйнога  прадпры
емства жыве не па сродках, у 
той  час  як  сам  завод  знаход

зіцца  не  ў  найлепшым  фінан
савым становішчы.

“У нас няма такога, што мы 
канкрэтна глядзім, хто на якой 
машыне  прыязджае,  але  калі 
паступае  інфармацыя,  мы  яе 
правяраем. Вось падчас такой 
праверкі мы і выявілі факт ка
рупцыі  на  заводзе”,  —  раска
залі супрацоўнікі ўпраўлення.

Па  словах  аператыўнікаў, 
арыштаваны  намеснік  гене
ральнага  дырэктара  па  сваіх 
службовых  абавязках  адказ
ваў  за  нерухомасць,  што  зна
ходзілася ва ўласнасці прадп

рыемства.  Менавіта  на  гэтым 
карупцыя і расквітнела.

Намеснік  дырэктара  спа
чатку  быў  затрыманы  па  па
дазрэнні ў атрыманні 10 тысяч 
еўра ад аднаго сталічнага біз
несоўца:  нібыта  грошы  былі 
атрыманы  за  станоўчае  вы
рашэнне  пытання  аб  прадас
таўленні ў арэнду вытворчага 
памяшкання  прадпрыемства. 
Аднак неўзабаве пасля затры
мання  сталі  вядомы  і  іншыя 
непрыгожыя факты, датычныя 
здачы  ў  арэнду  памяшканняў 
завода.

На сённяшні момант вядома 
ўжо  пра  тры  факты,  але  праца 
аператыўнікаў  яшчэ  працягва
ецца, і не выключана, што буду
ць  выяўлены  і  іншыя  дрэнныя 
справы  намесніка  генеральна
га  дырэктара  РУП  “Гомельскі 
станкабудаўнічы  завод”.  Зараз 
яму прад’яўлена абвінавачанне 
ва  ўчыненні  злачынства,  пра
дугледжанага  ў  ч.3  арт.430  КК 
РБ (атрыманне хабару ў асаблі
ва  буйным  памеры  арганізава
най групай ці асобай, якая зай
мае адказнае становішча).

ЕЖЕДНЕВНИК

АРЫШТАВАНЫ НАМЕСНІК ДЫРЭКТАРАГалоўным упраўленнем па 
барацьбе з арганізаванай 
злачыннасцю і карупцыяй 
МУС Беларусі арыштаваны 
намеснік генеральнага 
дырэктара РУП “Гомельскі 
станкабудаўнічы завод”.

Пра трубаправод “Адэса-Броды” ў Беларусі першым задум-
ваўся БНФ

Беларускія ўлады дэ-
манструюць унікальную 
здольнасць аб’яднoўваць 
горшыя захады з сусвет-
нага досведу. Яны адна-
часова залазяць у пазыкі 
(як Грэцыя) і распрада-
юць “фамільнае срэбра” 
(як некаторыя краіны 
Усходняй Еўропы).

“Найлепшая  ў  свеце  эка
намічная  мадэль”  (так  сціпла 
характарызуе  яе  стваральнік 
Аляксандр  Лукашэнка)  мае 
спецыфічную  асаблівасць  — 
яна  працуе  толькі  ва  ўмовах 
буйных  вонкавых  датацый. 
Шмат  гадоў  гэты  “феномен” 
фінансавала Расія, аднак апош
нім  часам  Крэмль  вырашыў 
пасадзіць  афіцыйны  Мінск  на 
дыету, як у наўпроставым сэн
се  (Лукашэнку  не  забяспечылі 
вячэрай падчас сустрэчы з ка
легам  Мядзведзевым),  так  і  ў 
нафтагазавым (скараціўшы для 
Беларусі розніцу паміж кошта
мі сусветнымі і льготнымі).

Пошукі  багатых  сяброў, 
якія  здольныя  кампенсаваць 
расійскую  “здраду”,  лагічна 
(на  першы  погляд)  прывялі 
беларускі  ўрад  у  Кітай.  Пад
нябесная  імперыя  валодае 
трыльёнамі  долараў.  Калі  ад 
гэтага  скарбу  адшчыкнуць 
пару  дзясяткаў  мільярдаў  на 
беларускія патрэбы, ніхто і не 
заўважыць.

Неўзабаве  беларускія 
ўлады  аб’явілі  пра  тое,  што 
Пекін гатовы пазычыць Мін

ску  15  мільярдаў  долараў. 
А  віцэпрэм’ер  Уладзімір 
Сямашка абвясціў, што ўрад 
разлічвае  атрымаць  ад  кі
тайцаў  яшчэ  “67  мільярдаў 
бясплатных  грошай”  —  за 
мінарытарны  пакет  акцый 
“Беларуськалія”.

Цудоўны  выраз  высока
пастаўленага  чыноўніка  пра 
“бясплатныя  грошы”  дэманс
труе ўзровень разумення сіту
ацыі. Маўляў, нам іх прынясу
ць на сподачку,  і гэта ж лепш, 
чым крэдыты — ні вяртаць не 
трэба,  ні  адсоткі  выплочваць. 
А тое, што частка аднаго з леп
шых  прадпрыемстваў  краіны 
(і,  адпаведна,  частка  ягоных 
будучых  прыбыткаў)  ужо  буд
зе належаць не беларусам, за
сталося паза ўвагай прэм’ера.

Калі  атрымаць  гэткую  кучу 
грошай  —  15  мільярдаў  крэ

дытаў  плюс  “яшчэ  67  міль
ярдаў  бясплатных  грошай” 
—  баляваць  можна  яшчэ, 
прынамсі,  23  гады.  І  не  пат
рэбны ніякія рэформы! А калі 
кітайскія мільярды скончацца, 
можна  прадаць  штонебудзь 
яшчэ  ды  пазычыць  зноў  жа  ў 
кагонебудзь.

Калі  сцэнар,  намаляваны 
ўрадам,  ажыццявіцца,  нас  ча
каюць  вельмі  непрыемныя 
наступствы.  Кітайскія  грошы 
адыграюць  ролю  наркотыку 
для  беларускай  эканомікі.  На 
нейкі час “хворая” забудзецца 
пра свае праблемы і нават ад
чуе  эйфарыю,  але  непазбеж
ная  “ломка”  будзе  надзвычай 
жорсткай.

Дарэчы,  Аляксандр  Лука
шэнка  лічыць  аптымальным 
варыянтам  грошы  ў  выгляд
зе  інвестыцый,  крэдытаў  і 

г.д.,  атрыманыя  не  ад  Заха
ду  і  Расіі,  а  ад  далёкіх  краін 
—  арабскіх,  Венесуэлы,  Кі
тая.  І  зразумела  чаму:  гэтыя 
дзяржавы  не  хвалюе  стан 
правоў  чалавека  ў  “блакіт
навокай”,  і  яны  не  імкнуцца 
да  палітычнага  ўплыву  на 
афіцыйны  Мінск.  Але  пабоч
ныя  эфекты  ад  такога  аль
янсу  ўсётакі  ёсць.  Адзін  з  іх 
давялося  бачыць  днямі  на... 
канцэрце  групы  “Виагра” 
ў  адным  з  мінскіх  клубаў. 
На  канапе  ля  сцэны  (мес
ца  —  250  тысяч)  разваліўся 
грамадзянін,  які  відавочна 
паходзіў  на  госця  з  нейкай 
блізкаўсходняй  краіны),  а  па 
абодва бакі ад яго сядзелі ча
тыры  беларускія  дзяўчыны, 
гатовыя  хоць  паасобку,  хоць 
гарэмам выканаць любы кап
рыз спонсара... Гэта мікрама
дэль  той  будучыні,  да  якой 
нас вядзе цяперашняя ўлада.

Вяртаючыся  непасрэдна 
да Кітая, адзначым, што згада
ная  краіна  далёка  не  лепшы 
інвестар,  з  пункта  гледжання 
працоўных. Бізнесоўцы з Пад
нябеснай  і  на  радзіме  не  ша
нуюць  правы  работнікаў,  тым 
больш  не  заклапочаны  яны 
гэтым  у  іншых  краінах.  Калі 
кітайцы  набудуць  беларускія 
прадпрыемствы,  то  непаз
бежны  масавыя  скарачэнні.  А 
тыя работнікі, што застануцца, 
могуць разлічваць на патагон
ную  сістэму  працы  і  вельмі 
сціплы заробак...

Застаецца  спадзявацца 
хіба  на  тое,  што  “напалео
наўскія” планы — “мы з Кітаем 
усім  пакажам!”  —  так  і  заста
нуцца  планамі.  Бо  нават  звы
шдалікатны амбасадар Падня
беснай аднойчы скрытыкаваў 
беларускія правілы гульні для 
бізнесу:  маўляў,  празмерна 
жорсткія.

ВАЛЯНЦІН СЫЧ

КІТАЙСКІ НАРКОТЫК  
ДЛЯ БЕЛАРУСКАЙ ЭКАНОМІКІ

СМІ падлічылі памер студэнцкай 
стыпендыі. Лічбы шакіруюць.

Як піша газета «Узгорак», у Беларускай 
дзяржаўнай сельскагаспадарчай акадэміі 
студэнты сёння могуць разлічваць на на
ступныя выплаты.

300  000  рублёў  (99,8  долара  ЗША)  ат
рымліваюць  8  стыпендыятаў  спецыяль
нага прэзідэнцкага фонду.

224  500  рублёў  (74,7  долара  ЗША) 
—дзве  імянныя  стыпендыі  імя  Петруся 
Броўкі  і  Францішка  Скарыны,  прызнача

ныя Саветам Міністраў. 
203  700  —  па  адной  імянной  стыпен

дыі  Савета  УА  БДСГА  атрымліваюць  на 
кожным факультэце.

94 880  (31,5 долара ЗША) — сацыяль
ная стыпендыя для студэнтаў з цяжкім ма
тэрыяльным становішчам. Атрымліваюць 
90 чалавек.

Вучэбная  (Экфак,  ФБУ,  БІП)  —  ад  117 
300 (39 долараў ЗША) (бал не ніжэй за 5,5) 
да 176 880 (58 долараў ЗША) (не ніжэй за 
9 балаў).

Вучэбная  (астатнія  факультэты)  —  ад 
117  930  (39  долараў  ЗША)  (не  ніжэй  за  5 
балаў)  да  188  670  (62  долары  ЗША)  (не 
ніжэй за 9 балаў).

Стыпендыя  магістрантаў  —  117  930 
руб (39 долараў ЗША).

Стыпендыя аспірантаў — 957 150 руб 
(318 долараў ЗША).

Разам з гэтым у тых, хто жыве ў інтэр
наце, вылічваецца па 15 750 руб. за пра
жыванне.

«УЗГОРАК»

ШОК АД СТУДЭНЦКІХ СТЫПЕНДЫЙ

Кітай прываблівае шматмільярднымі крэдытамі. Але за 
гэта і патрабуе “па-ўзросламу”

Парк культуры

На круглым стале, прысвечаным ролі 
Грунвальдскай перамогі ў гісторыі 
Беларусі і іншых еўрапейскіх краін, 
прадстаўнікі аргкамітэта па святкаванні 
Грунвальда агучылі свае ініцыятывы.

Святар  Беларускай  аўтакефальнай 
праваслаўнай  царквы  айцец  Леанід  Ака
ловіч  прапанаваў  перайменаваць  прас
пект  Дзяржынскага  ў  праспект  Вітаўта, 
а  плошчу  Мяснікова,  альбо  Юбілейную 
плошчу назваць плошчай Грунвальдскай 
перамогі.  Айцец  Акаловіч  таксама  рас
павёў  пра  ініцыятыву  правесці  конкурс 
праектаў  помнікаў  у  гонар  перамогі  пад 
Грунвальдам  у  Мінску,  Віцебску,  Гродне, 
Мсціславе.

Мастак  Мікола  Купава  адзначыў,  што 

на  сённяшні  дзень  трыццаць  харугваў, 
пад  якімі  выступалі  беларускія  ваяры  на 
Грунвальдскім  полі,  ужо  даследаваны 
і  адноўлены.  Яны  павінны  стаць  нашай 
гісторыкакультурнай  каштоўнасцю, 
якую  трэба  папулярызаваць  праз  творы 
мастацтва  і  літаратуры.  Была  прапанова 
звярнуцца да міністра культуры з пісьмо
вай  просьбай  аб  наданні  рэканструява
ным харугвам статусу гісторыкакультур
най каштоўнасці.

Гісторык Сяргей Тарасаў згадаў, з якім 
размахам у БССР адзначаўся юбілей Кулі
коўскай бітвы. Тады, па словах гісторыка, 
гэтую  тэму  не  абмінула  ніводнае  бела
рускае  перыядычнае  выданне.  Аднак  да 
Грунвальдскай  бітвы,  якая  мае  вялікае 
значэнне  ў  гісторыі  нашай  краіны  і  ўсёй 

Еўропы, належнай увагі з боку дзяржавы 
няма.  Сяргей  Тарасаў  кажа:  «Перамога 
пад  Грунвальдам  зрабіла  істотны  ста
ноўчы ўплыў на развіццё нашай дзяржаў
насці. Параўнаць па сваёй значнасці Грун
вальд можна хіба што з бітвай пад Оршай. 
Нам  трэба  папулярызаваць  славутыя 
старонкі  беларускай  гісторыі,  іх  не  так 
многа. На жаль, гэта пакуль не з’яўляецца 
дзяржаўнай  палітыкай»,  —  са  шкадаван
нем адзначыў прамоўца.

Намеснік старшыні аргкамітэта Мікола 
Купава  сказаў,  што  круглы  стол  —  гэта 
падрыхтоўчы  этап  да  сур’ёзнай  навуко
вай канферэнцыі, прысвечанай Грунваль
дскай  бітве.  Канферэнцыя  запланавана 
на кастрычнік.

ІНА СТУДЗІНСКАЯ

ВІТАЎТА ЗАМЕСТ ДЗЯРЖЫНСКАГА

На фестывалі “Славянскі 
базар” усяго адзін дзень 
традыцыйна завецца 
Днём Беларусі. І ўчора 
ён супаў з Днём моладзі, 
таму ўласна беларускіх 
імпрэзаў было няшмат. 
Хаця нацыянальны кала-
рыт, якога бракуе “Сла-
вянскаму базару”, быў 
бы вельмі дарэчы, лічаць 
жыхары і госці Віцебска.

Учора  на  вечаровым  кан
цэрце  зорак  беларускай  эст
рады міністру культуры Паўлу 
Латушку  гледачы  літаральна 
зладзілі  авацыю  пасля  слоў 
“Давайце шанаваць іншае, але 
любіць сваё”.

Аднак  пакуль  гэта  ў  знач
най ступені толькі словы. Кан
цэпцыя  “Славянскага  базару” 
пабудавана  такім  чынам,  што 
тут  усёткі  больш  “шануюць 
іншае”.

Нават  мемарыяльная  пліта 
на  “Алеі  зорак”,  прысвечаная 
Уладзіміру Мулявіну  і  сла
вутаму  ансамблю  “Песняры”, 
мае  надпіс  паруску.  Гэтакса
ма  як  і  мармуровыя  пліты  ў 
гонар  расійскіх  дзеячаў  мас
тацтва  —  Андрэя Пятрова, 
Аляксандры Пахмутавай, 
Алы Пугачовай і Валерыя 
Лявонцьева.

Уладзімір Мулявін уша-
наваны на віцебскай “Алеі 
зорак”

“У  дзяцінстве  Мулявін  на

вучыў мяне беларускай песні, 
у юнацтве — разуменню, што 
я беларус, у сталасці — маліц
ца  за  Беларусь”,  —  цытавалі 
дзяржаўныя  СМІ  яшчэ  адно 
выказванне  Паўла  Латушкі. 
Недзяржаўныя  выказвалі  ас
цярожны  спадзеў,  што  бела
рускамоўны  міністр  культуры 
некалі  ўсё  ж  парупіцца  аб 
тым,  каб  культурніцкія  імпрэ
зы  абавязкова  мелі  выразны 
нацыянальны  каларыт.  Тым 
больш што ён запатрабаваны. 
На  двух  пазапланавых  спек
таклях  тэатра  “Лялька”,  якія 
прайшлі  ў  мінулыя  выхадныя, 
быў  поўны  аншлаг,  распавя
дае  загадчыца  літаратурнай 
часткі тэатра, старшыня віцеб
скай  філіі  Саюза  беларускіх 
пісьменнікаў  Людміла Сі-
манёнак: 

“Нашы  спектаклі  “Воўк  і 
раз,  два,  тры”  і  “Брэменскія 
музыкі”  праходзілі  ў  поўных 
залах,  прычым  прыходзілі  і 
замежныя  госці,  у  тым  ліку  і 
з  Расіі.  І  яны,  у  прыватнасці, 

пыталіся, чаму так мала бела
рускіх  назваў  на  вуліцах,  і  гэ
так далей. Адразу відаць, што 
“Славянскаму  базару”  бракуе 
беларускіх  імпрэзаў, беларус
кай  афарбоўкі  бракуе  нават 
расіянам.  Складваецца  такое 
ўражанне,  што  “Славянскі  ба
зар“  —  гэта  нейкая  выязная 
сесія другарадных прадстаўні
коў расійскай эстрады”.

Аб  тым,  што  беларуская  і 
беларускамоўная  творчасць 
на фестывалі запатрабаваныя, 
сведчыць  і  тое,  што  з  вялікім 
поспехам у Віцебску прайшоў 
выступ этнагурту “Тройца”.

“Трэба  было  праехаць  80 
фестываляў  па  ўсім  свеце  — 
ад  Малайзіі  да  Партугаліі,  каб 
нарэшце  і  на  радзіме  зрабіць 
такі  канцэрт”,  —  расчулена 
прызнаўся кіраўнік гурту  Іван 
Кірчук.

(Рэкламавалі  “Тройцу”  ча
мусьці паруску.)

Здавалася  б,  усе  нацы
янальныя  адметнасці  разам 
можна  было  б  знайсці  ў  “Го

радзе  майстроў”  —  на  кірма
шы  мастацкіх  вырабаў.  Аднак 
гэтую імпрэзу за апошнія гады 
растыражавалі настолькі, што 
не  толькі  ў  фестывальным  Ві
цебску,  але  і  на  любым  фэсце 
раённага маштабу побач з ган
чарнымі  ці  разьбярскімі  вы
рабамі  беларускіх  майстроў 
—  і  кітайскі  “шырспажыў”,  і 
іншыя рэчы, якія да народнай 
аўтэнтыкі не маюць ніякага да
чынення.

А  паміж  шэрагамі  з  тан
най  біжутэрыяй,  пакаёвымі 
кветкамі і сродкамі для ачыш
чэння  арганізма  ў  “Горадзе 
майстроў”  яшчэ  і  бясплатна 
раздавалі  газету  саюзнай 
дзяржавы “Союзное вече”.

Беларускую мову давялося 
пачуць  у  самым  нечаканым 
месцы  —  ад  гандляра  аўдыё
дыскамі  Уладзіміра Азёмы. 
Ён прыязджае ў фестывальны 
Віцебск,  як  кажа  сам,  “зпад 
Койданава”,  і  прыязджае 
ўжо  не  ўпершыню.  Пра  тое, 
наколькі  “Славянскі  базар” 
можна  лічыць  нацыянальным 
фестывалем, спадар Уладзімір 
разважае так:

“Наколькі  “Славянскі  ба
зар”  беларускае  свята?  На
столькі ж, наколькі  і ўсё наша 
жыццё. Людзі падыходзяць, ім 
прыемна,  што  тут  прадаецца 
таксама і беларускае, сваё.

Засталося  толькі  скарыс
таць  запатрабаванасць  бела
рушчыны на “Славянскім база
ры”, ладзіць больш канцэртаў 
ды  іншых  праектаў  у  нацы
янальным духу”.

РАДЫЁ СВАБОДА

 “СЛАВЯНСКАМУ БАЗАРУ” БРАКУЕ БЕЛАРУСКАСЦІ

Нават мемарыяльная пліта Ўладзіміру Мулявіну мае надпіс 
па-руску

На мінулым тыдні 
ў Мінску адбылася 
буйная канферэнцыя 
“Дарожная мапа “Усход-
няга партнёрства” для 
Беларусі”, удзел у якой 
узялі больш за 150 дэле-
гатаў ад 90 грамадскіх 
арганізацый, а таксама 
замежныя дыпламаты, 
прадстаўнікі Еўракамісіі 
і офіса АБСЕ.

Цягам  двух  дзён  грамад
зянская  супольнасць  аналі
завала вынікі гадавой працы 
новай  ініцыятывы  Еўразвя
за,  выбудоўваючы  агульную 
стратэгію на наступны год.

З ГІСТОРЫІ ФОРУМУ
Нагадаем:  Форум  грамад

зянскай  супольнасці  (ФГС) 
“Усходняга  партнёрства” 
—  ініцыятывы  Еўразвяза, 
якая  мусіць  садзейнічаць 
палітычнаму  і  эканамічнаму 
набліжэнню  да  Еўропы  шас
ці  постсавецкіх  рэспублік 
(Азербайджана,  Арменіі,  Бе
ларусі, Грузіі і Малдовы), быў 
створаны  з  мэтай  умацаван
ня кантактаў і дыялога паміж 
НДА і дзяржаўнымі органамі.

Першае  пасяджэнне  Фо
руму  грамадзянскай  суполь
насці  адбылося  ў  лістападзе 
2009 года ў Бруселі. У ім узялі 
ўдзел больш за 200 дэлегатаў, 
сярод  якіх  былі  прадстаўнікі 
27  недзяржаўных  і  праўлад
ных  грамадскіх  арганізацый 
Беларусі.  Галоўным  вынікам 
пасяджэння  стала  стварэнне 
Каардынацыйнага  камітэта, 
які курыруе функцыянаванне 
грамадзянскай  платформы. 
Беларусь у ім прадстаўляюць 
адразу  два  чалавекі  —  стар
шыня  міжнароднага  кансор
цыума  “ЕўраБеларусь”  Улад 
Вялічка і лідар Асамблеі НДА 
Беларусі Сяргей Мацкевіч.

Калі  на  першым  форуме 
ў  Бруселі  неабходна  было 
стварыць структуру і распра
цаваць  механізмы  працы,  то 
цяпер трэба напоўніць ініцы
ятыву  зместам.  Прадстаўнікі 
трэцяга сектара пачалі працу 
на  падставе  чатырох  тэма

тычных  платформаў  “Усход
няга  партнёрства”:  1)  дэмак
ратыя,  належнае  кіраванне 
і  стабільнасць;  2)  эканаміч
ная  інтэграцыя  і  збліжэн
не  з  палітыкай  ЕЗ  у  розных 
сферах;  3)  навакольнае  ася
роддзе,  змяненне  клімату 
і  энергетычная  бяспека;  4) 
кантакты паміж людзьмі.

Галоўнае  дасягненне  пер
шага  года  існавання  ФГС  — 
тое, што ягоныя прадстаўнікі 
атрымалі  магчымасць  пры
сутнічаць  на  міжурадавых 
сустрэчах прадстаўнікоў ура
даў  краін  —  сяброў  “Усход
няга  партнёрства”  і  Еўраз
вяза,  а  значыць  —  ведаць, 
аб  чым  яны  дамаўляюцца,  і 
ў  перспектыве  ўплываць  на 
гэты працэс.

СУТЫКНЕННЕ  
СВЕТАПОГЛЯДАЎ

Галоўным  вынікам  мінс
кай  канферэнцыі  стаў  раз
гляд  спіса  патэнцыйных  бе
ларускіх,  якое  адбудзецца  ў 
лістападзе ў Берліне. З амаль 
90  заяў  ад  ахвочых  паехаць 
у  Берлін  удзельнікі  мінскай 
канферэнцыі  выбралі  32  ад 
арганізацый (ад “Руху за сва
боду”  да  Федэрацыі  прафса
юзаў  Беларусі),  якія  і  рэка
мендавалі  да  ўдзелу.  Цяпер 
сваё  слова  мусіць  сказаць 
Еўракамісія,  якая  і  прымае 
заключнае рашэнне.

Па  словах  арганізатараў, 
дасягнута  і  галоўная  мэта 
канферэнцыі  —  стварэнне 
нацыянальнай  платформы 
грамадзянскай  супольнасці, 
дзякуючы  якой  дэмакратыч
ныя  дэлегаты  Беларусі  на 

другім з’ездзе ФГС здолеюць 
выступаць адзіным фронтам. 
Так  гэта  ці  не,  пабачым  праз 
пару месяцаў.

На  думку  ж  дырэктара 
Беларускага  інстытута  стра
тэгічных  даследаванняў 
(Вільня) Віталя Сіліцкага, гра
мадзянскай  супольнасці  да
вядзецца  вызначыцца  з  тым, 
як  уплываць  на  канкрэтныя 
праграмы  і  працэсы  “Усход
няга  партнёрства.  “На  фо
руме  ў  Бруселі  няўрадавыя 
арганізацыі  склалі  доўгі  спіс 
пажаданняў і патрабаванняў, 
якія  нярэдка  адлюстроўвалі 
прыватныя  інтарэсы  асоб
ных  арганізацый.  Пры  гэтым 
амаль  не  было  рэфлексіі  на 
тое, якія з прапанаваных пра
ектаў  адпавядаюць  фармату 
УП,  якія  з  іх  увогуле  рэаль
на  рэалізаваць.  Час  ад  часу 
змест  рэальных  праграм 
УП  ігнараваўся.  Таму  можна 
прадказаць,  што  большасць 
з  гэтых  прапаноў  сыдзе  “ў 
пясок”,  бо  на  міждзяржаў
ным узроўні проста не будзе 
поля,  на  якім  гэтыя  пытанні 
могуць  быць  узняты”,  —  ад
значае  ў  інтэрв’ю  “Тут  і  ця
пер” эксперт.

Сіліцкі кажа аб сутыкненні 
двух  досведаў  —  усходне
еўрапейскай  грамадзянскай 
супольнасці,  якая  прызвы
чаілася  да  канфрантацый
ных  адносін  з  дзяржавай,  і 
досведу  партнёрства  паміж 
дзяржавай  і  грамадзянскай 
супольнасцю, што мае месца 
ў  Еўразвязе.  “Постсавецкай 
грамадзянскай  супольнасці 
трэба  прызвычаіцца  да  таго, 
што  мова  лозунгаў  і  катэга

рычных  абвінавачанняў  у 
Бруселі  проста  не  працуе”, 
— рэзюмуе палітолаг. 

ЦІ ЎДАСЦА ЎЛАДАМ 
ІГНАРАВАЦЬ ГРАМАДС-
КАСЦЬ І НАДАЛЕЙ?

Падкрэслім,  што,  няглед
зячы на шматлікія запрашэн
ні  з  боку  трэцяга  сектара,  ні 
адзін  прадстаўнік  дзяржавы 
на  канферэнцыю  не  з’явіўся. 
Лукашэнка  і  К.  ад  самага 
пачатку  разглядалі  “Усход
няе  партнёрства”  выключна 
як  механізм  атрымання  ад 
аб’яднанай  Еўропы  фінанса
вай дапамогі — і кропка. Пра 
дыялог  з  грамадскасцю,  які 
ёсць  адной  з  асноўных  мэт 
новай ініцыятывы Еўразвяза, 
чыноўнікі і чуць нічога не хо
чуць. Больш за тое, на саміце 
міністраў замежных спраў УП 
у  снежні  2009га  афіцыйная 
дэлегацыя  Беларусі  была 
адзінай,  якая  накіравала 
адмысловы  зварот  супраць 
прысутнасці  на  перамовах 
прадстаўнікоў  Форуму  гра
мадзянскай супольнасці.

Праўда,  ці  ўдасца  ім  і  на
далей  ігнараваць  патраба
ванне еўрапейцаў, — вялікае 
пытанне.

Літаральна  праз  два  дні 
пасля заканчэння канферэн
цыі  беларускую  сталіцу 
наведаў  еўракамісар  па  пы
таннях пашырэння ЕЗ і Еўра
пейскай  палітыкі  суседства 
Штэфан  Фюле.  Брусельскі 
госць  не  толькі  правёў  пе
рамовы  з  уладамі  ды  абвяс
ціў  пра  супольны  план  да
лейшых  дзеянняў  у  сферы 
палітыкі  і  эканомікі,  але  і 
сустрэўся  з  прадстаўнікамі 
грамадзянскай супольнасці і 
апазіцыі. Фюле, які адзначыў 
пагаршэнне ў Беларусі сітуа
цыі з дэмакратыяй і правамі 
чалавека,  падкрэсліў,  што 
пры  складанні  сумеснага  з 
уладамі  плана  будзе  ўліча
на  меркаванне  незалежнага 
грамадства.

Гэта  значыць,  што  калі 
дзяржава  вырашыла  ўсур’ёз 
палепшыць  стасункі  з  Еўро
пай  і  атрымаць  ад  гэтага 
пэўныя  дывідэнды,  ёй  прый
дзецца  сесці  за  адзін  стол  з 
прадстаўнікамі  трэцяга  сек
тара.

ВІТАЛЬ РУДЗІЦКІ

БРУСЕЛЮ ЛОЗУНГІ НЕ ЦІКАВЫЯ

Масква не верыць слязам, а Брусель – лозунгам 

З жыцця рэгіёнаў

Літаральна напярэдадні 
нядаўняга візіту Аляксан-
дра Лукашэнкі на “малую 
радзіму” — у Шклоўскі раён 
— мясцовая газета “Ударны 
фронт” надрукавала абвестку 
ў раздзеле “Патрабуюцца на 
працу”.

Аб’ява  ад  імя  раённага 
ўпраўлення  сельскай  гаспа
даркі і харчавання запрашала 
на  працу  (тэрмінова!)  не  абы 
каго, а спецыялістаў:

— юрысконсульта;
— начальніка аддзела кад

раў;
—  галоўнага  спецыяліста

фінансіста;
— галоўнага заатэхніка.
У  Шклове  з  гэтай  нагоды 

мне  давялося  пачуць  ад  са
мых  розных  людзей  пэўнае 
здзіўленне  такім  становіш
чам  “кадравага  пытання”  ў 
адным  з  найгалоўнейшых 
для  раёна  ўпраўленняў.  Тым 
больш  што  тымі  ж  днямі  ўсе 
дзяржаўныя  СМІ,  асвятляючы 
візіт  знакамітага  земляка,  на
зывалі  Шклоўскі  раён  адным 
з  лепшых  у  краіне.  Дзяржаў
ныя  газеты  і  тэлебачанне  не 
шкадавалі  для  раёна  ў  цэлым 
і для вёскі Александрыя ў пры
ватнасці  (лічыцца,  што  там 
правёў  сваё  дзяцінства  дзею
чы прэзідэнт) узнёслых і нават 
кранальных слоў.

Мяркуючы  па  тэлекарцін
ках і фотаздымках, і райцэнтр, 
і Александрыя, і новенькія жы

вёлагадоўчыя комп
лексы, якіх у раёне, 
дарэчы,  па  адмыс
ловай  праграме 
і  сучаснай  тэхна
логіі  пабудавана 
за  апошнія  год
два  больш  за 
дзесяць, 
выгляда
юць надта 
прывабна. 
Калі  б  яшчэ 
не  ведаць,  што 
многае  з  пералі
чанага  —  звычайны 
фасад,  адмыслова  падфарба
ваны  і  добраўпарадкаваны, 
а  за  ім  —  будзённае  жыццё, 
вельмі  далёкае  ад  той  даска
наласці,  якую  так  нахвальвалі 
СМІ... Што ж тычыцца жывёла
гадоўчых  гмахаў,  то  на  нека
торых з іх (дарэчы, непадалёк 
Александрыі)  яшчэ  не  былі 
выкананы ўсе патрэбныя пры
родаахоўныя  мерапрыемс
твы,  ад  чаго  людзям  вельмі 
пакутліва жыць побач, асаблі
ва спякотным летам. За “фаса
дам” жа, у баку ад асфальтоўкі, 
хаваецца  некалькі  забытых 
начальствам  вёсак,  якіх  паз
бавілі  вытворчасці  і  тэхнікі,  а 
таму  працаздольным  людзям 
давялося  з’ехаць.  Школкі  тым 
часам пазачыняюць, а старыя 
людзі  застануцца  без  крамы, 
тэлефона, аўтобуса і фельчар

с к а г а 
пункта.

Ды з’ехалі, відаць, людзі не 
толькі  з  закінутых  вёсак.  Бо 
калі  не  так,  то  дзе  ж  славуты 
“кадравы рэзерв”, калі ва ўсім 
раёне  не  знаходзіцца  жадаю
чых  заняць  пасады,  пераліча
ныя вышэй? І ўвогуле, дзе тая 
знакамітая каштоўная прагра
ма  “адраджэння”  беларускай 
вёскі? Можна сабе ўявіць, што 
адбываецца  ў  такіх  “неславу
тых” раёнах Магілёўшчыны, як 
Краснаполле, Хоцімск, Глуск ці 
Круглае.

Дарэчы, у адным з іх, як мы 
нядаўна  расказвалі,  больш 
за год не было старшыні рай
выканкама.  Канешне,  гэтая 
вакансія  ў  нас  —  не  раённай 
адказнасці,  а  непасрэдна 
прэзідэнцкай.  Таму  нам  цяж
ка  меркаваць  пра  дакладныя 

прычыны  такой  працяглай 
няўвагі  да  яе.  Але  можна  вы
казаць  няхітрую  здагадку:  у 
самім раёне чаргі на кіруючую 

пасаду няма, вось і давяло
ся  шукаць  адпаведнага 
чалавека  па  ўсёй  краіне 
(а  знайшлі,  дарэчы,  у  су
седнім раёне).

Але  вернемся  ў 
Шклоў. Лепшы ў краі

не  раён,  як 
гэта  сц
в я р д ж а 
ецца  ўсёй 

а ф і ц ы й н а й 
прапагандай, 

пастаянна  памян
шаецца,  даруйце  за  чы

ноўны  выраз,  у  чалавечым 
вымярэнні.  Напрыканцы  мі
нулага  стагоддзя  і  на  пачатку 
гэтага  ў  ім  пражывала  38  ты
сяч  чалавек.  Праз  5  год  там 
налічылі  ўжо  толькі  крыху 
больш  за  33  тысячы,  а  летась 
і таго менш. Зараз на Шклоўш
чыне  пражывае  31,1  тысячы. 
Калі насельніцтва нашага зна
камітага раёна будзе і надалей 
памяншацца  такімі  тэмпамі, 
то  неўзабаве  цяжка  будзе 
праводзіць  (не  будзе  з  кім) 
эмацыянальныя  і кранальныя 
імпрэзы  пад  назвай  “Сяброў 
збірае  Александрыя!”.  Дзе  іх 
набярэш,  тых  сяброў  з  коліш
няй  звычайнай  вёскі,  якая  за
раз  выглядае,  як  еўрапейскі 
каменны  маёнтак,  і  валодае 
ўсімі  гарадскімі  выгодамі? 
Адно  замінае  —  бязлюдзее 
вёска, бязлюдзее раён…

СЯРГЕЙ СЕМЯНОВІЧ

Учора ў віцебскі заапарк паступіў званок 
ад жыхаркі вёскі Грышаны Віцебскага 
раёна. Маці жанчыны, 84-гадовая 
Алена Фёдараўна Лапухова, убачыла на 
сваім падвор’і невялікага, сантыметраў 
40—50, кракадзіла.

Дырэктар  заапарка  Аляксей  Андрэй
каў, ветэрынар Ірына Арлова і наш фота
карэспандэнт Анатоль Кляшчук, не губля
ючы  часу,  выехалі  па  названым  адрасе, 
каб забраць рэптылію ў заапарк. Анатоль 
Кляшчук паведамляе:

“Спадзеючыся  на  сенсацыю,  мы  спя
шаліся ў вёску за 12 кіламетраў ад Віцеб
ска, прадумваючы, як будзем лавіць няп
рошанага  госця  (бабулька  накрыла  яго 
тазікам),  садзіць  у  прыхоплены  мех,  ім
чацца назад у заапарк. Але ледзь ступілі 
на падворак, як зразумелі: ці то памылка 
тут, ці з нас пасмяяліся — у дзіцячай ван
начцы  плаваў  пластмасавы,  кітайскага 
вырабу, кракадзілцацка. З сенцаў выйш
ла гаспадыня і патлумачыла:

— Цэлы дзень я тупала па двары  і ні

чога не бачыла, а калі апоўдзень выйшла 
зноў, то ўбачыла каля парога кракадзіла, 
падумала, што жывёла стамілася, і накры
ла яе тазам. Пазваніла дачцэ, а тая, у сваю 
чаргу, — у заапарк.

Потым  вырашыла  паглядзець,  ці  не 
ўцёк гэты экзатычны прышэлец, прыпад
няла  тазік  і  ўбачыла,  што  кракадзіл  не 
варушыцца  і  ў  яго  адкрытая  пашча.  Вы
рашыла, што ён памёр ці памірае, і кінула 
яго ў ванначку з вадой, бо ведаю, што кра
кадзілы плаваюць.

Старая  жыхарка  Грышаноў  верыла, 
што  гэта  была  сапраўдная  жывёла,  а  не 
цацка, да таго часу, пакуль суседкі не пат
лумачылі ёй.

Алена  Фёдараўна  доўга  выбачалася, 
што ўсё гэтак недарэчна атрымалася. Мы 
ж,  памеркаваўшы,  прыйшлі  да  высновы, 

што з бабулі пажартавалі вясковыя дзеці, 
бо адкуль на падворку знянацку з’явілася 
цацка? Усе ж унукі і праўнукі старой ужо 
выраслі і з цацкамі не гуляюць”.

На  развітанне  наш  фотакарэспан
дэнт  зрабіў  фотаздымак  грышанаўскага 
кракадзіла  ў  тазіку  са  смелай  і  кемлівай 
гаспадыняй  і  супрацоўнікамі  віцебскага 
заапарка. 

ЗВЯЗДА

ПАД ВІЦЕБСКАМ ЗЛАВІЛІ… 
КРАКАДЗІЛА

ПРАБУКСОЎКА

Такі кракадзіл падаўся бабулі

Узамен  судовая  справа  ў 
НьюЁрку  супраць  11  супра
цоўнікаў  Службы  знешняй 
разведкі  (СЗР)  Расіі  фактычна 
закрыта,  а  самі  яны  могуць 
вярнуцца на радзіму.

Імя  Ігара  Суцягіна  вядома 
на  Захадзе.  Усе  гады  свайго 
зняволення  ён  не  прызнаваў 
сябе  вінаватым.  “Міжнарод
ная  амністыя”  прызнала  яго 
вязнем сумлення, а іншыя пра
ваабаронныя арганізацыі, як у 
Расіі, так і паза яе межамі, да
магаліся яго вызвалення, бо лі
чаць, што справа супраць яго 
сфабрыкавана ФСБ. У рашэнні 
суда, які прыгаварыў Суцягіна 
да  15ці  гадоў  строгага  рэжы
му,  гаворыцца,  што  падсудны 
“сабраў  з  адкрытых  (!)  друка
ваных выданняў, а таксама ін
шых  нявыяўленых  следствам 
крыніц аналітычныя звесткі аб 
Расіі, якія з’яўляюцца дзяржаў
най тайнай”.

Спачатку  калегія  прысяж
ных  у  судзе  апраўдала  яго. 
Тады  калегію  распусцілі  і 
сабралі новую, у складзе якой 
з’явіліся  супрацоўнікі  спец
службаў.  Яна  аднагалосна 
прызнала  падсуднага  вінава
тым  у  дзяржаўным  злачынс
тве.

Што  тычыцца  расійскіх 
шпіёнаў,то яны, нагадаю, былі 
затрыманы  ФБР  неўзабаве 
пасля  візіту  прэзідэнта  Мяд
зведзева  ў  ЗША.  У  сувязі  з  гэ
тай гісторыяй часцей за іншыя 

ў  прэсе  называюць  імя  Ганны 
Чапман (Кушчанка), ураджэнкі 
Валгаграда,  якая  носіць  про
звішча  свайго  былога  мужа 
(з  ім  яна  пабралася  шлюбам 
у  Англіі).  Некаторыя  таблоіды 
параўноўвалі яе з “жанчынамі 
Джэймса Бонда” і друкавалі яе 
фотаздымкі  ў  напаўаголеным 
выглядзе на першых палосах.

Хутка  высветлілася,  што 
каштоўнасць  інфармацыі, 
якую “здабылі” расійскія сак
рэтныя агенты, якія некалькі 
гадоў нелегальна жылі ў ЗША 
пад  выглядам  рэспектабель
ных  амерыканцаў,  блізкая 
да  нуля.  Напрыклад,  Ганна 
Чапман  некалькі  гадоў  за
пар  прыходзіла  ў  адзін  рэс
таран  у  НьюЁрку  са  сваім 
лэптопам,  каб  перадаваць 
інфармацыю  на  камп’ютар 
рэзідэнта,  які  праязджаў  у 
прызначаны  час  каля  рэста
рана  на  машыне  з  дыплама
тычнымі  нумарамі.  Кантакт 
павінен  быў  ажыццяўляцца 
непасрэдна  з  аднаго  пер
санальнага  камп’ютара  на 
іншы,  без  выхаду  ў  інтэрнэт. 
Дык  вось,  за  сем  гадоў,  калі 
ФБР  сачыла  за  Чапман,  з  яе 
лэптопа не было адпраўлена 
ніводнага паведамлення. І ні
воднага не атрымана.

Відаць,  кухня  ў  тым  рэста
ране была вартая таго, каб рэ
гулярна яго наведваць…

Другі агент, нехта Семянко, 
прызнаўся ў размове з фэбээ

раўцам, што ён трэніраваўся ў 
адмысловым  сакрэтным  цэн
тры  ў  Ясенева  пад  Масквой 
ажно… “цэлы тыдзень”!

Але  не  пра  тое  гаворка. 
Абмены  шпіёнамі,  якія  час  ад 
часу  “правальваюцца”  і  трап
ляюць  у  турму  за  мяжой,  ра
ней  нярэдка  практыкаваліся 
спецслужбамі  розных  краін. 
Асабліва  часта  такія  абмены 
мелі  месца  ў  часы  халоднай 
вайны паміж СССР і ЗША. Най
больш  вядомы  абмен  савец
кага  агента  Абеля  на  амеры
канскага  пілотаразведчыка 
Паўэрса.

Аднак савецкае кіраўніцтва 
пайшло далей. У 1976 годзе ад
быўся  абмен  вядомага  савец
кага дысідэнта Букоўскага, які 
сядзеў  у  лагеры  (ён,  дарэчы, 
жыве ў Лондане), на Луіса Кар
валана  —  лідара  кампартыі 
Чылі,  кінутага  за  краты  пасля 
прыходу да ўлады Піначэта. Ні 
той, ні другі не былі шпіёнамі. 
Нарадзілася  папулярная  час
тушка: “Обменяли хулигана на 
Луиса  Корвалана.  Где  б  найти 
такую  б…,  чтоб  на  Брежнева 

сменять?”.
Высылка  Суцягіна  міжволі 

выклікае ў памяці тую даўнюю 
практыку.  Але  ўсе  здзелкі, 
як  вядома,  маюць  два  бакі.  І 
Захад  павінен  узяць  на  сябе 
частку  адказнасці  за  абмен, 
прасцей кажучы, — за гандаль 
людзьмі. Трэба было ратаваць 
“перазагрузку”  адносін  ЗША 
і  Расіі?  (У  70я  ўжывалі  іншае 
слова — “разрадка”.) Але якая 
цана такой перазагрузкі?

Памятаеце,  як  нечака
на  быў  вызвалены  з  калоніі 
экскандыдат  у  прэзідэнты 
Беларусі  Аляксандр  Казулін? 
Перад тым адбылася размова 
Лукашэнкі  з  паслом  Германіі, 
які запэўніў кіраўніка дзяржа
вы  ў  нямецкіх  інвенстыцыях 
у беларускую эканоміку і ўво
гуле  ў  паляпшэнні  адносін 
Еўрасаюза з РБ. Толькі Казулін 
адмовіўся выехаць у ФРГ, чым 
крыху  сапсаваў  “здзелку”. 
Што  ж,  застаецца  суцешыцца 
банальнай  ісцінай:  у  кожным 
выпадку  свабода  лепшая  за 
несвабоду.

МАКСІМ ПЕШКА

ШПІЁНЫ Ў АБМЕН НА ПАЛІТЗЭКА
Былы супрацоўнік расійскага Інстытута ЗША і Канады 
Ігар Суцягін, які правёў у турме апошнія 10 гадоў па 
абвінавачанні ў шпіянажы, быў дэпартаваны ў Лондан. 
Разам з ім былі вызвалены яшчэ 3 чалавека, якія адбы-
валі розныя тэрміны па аналагічных абвінавачаннях.

Ганну Чапман высылалі з ЗША з неахвотай… 


